
Ac.nr.7808/2022

GJYKATA E APELIT E KOSOVES NE PRISHTINE, gjyqtari individual Hysni Bardheci,
me pjesémarrjen e bashképunétores profesionale Robertina Lekaj, né ¢céshtjen pérmbarimore té
kreditorit Kompania Kosovare pér Furnizimin me Energji Elektrike sh.a., me seli né Prishtiné,
Bulevardi “Bill Klinton”, nr.5, kundér debitorit A.Xh. nga Mitrovica, rruga “...”, me bazé
juridike borxh, duke vendosur lidhur me ankesén e kreditorit, té ushtruar kundér aktvendimit té
Gjykatés Themelore né Mitrovicé-Departamenti i Pérgjithshém, PPP.nr.714/2019 té datés
23.06.2022, me daté 30.08.2024, mori kété:

AKTVENDIM

REFUZOHET e pathemelté ankesa e kreditorit Kompania Kosovare pér Furnizimin me Energji
Elektrike sh.a., me seli né Prishtiné, ndérsa aktvendimi i Gjykatés Themelore né Mitrovicé-
Departamenti i Pérgjithshém, PPP.nr.714/2019 i datés 23.06.2022, VERTETOHET.

Arsyetim

Gjykata Themelore né Mitrovicé, me aktvendimin e atakuar PPP.nr.714/2019 té datés
23.06.2022, né pikén I, ka aprovuar pjesérisht prapésimin e debitorit A.Xh. nga Mitrovica. Né
pikén 11, ka shfugizuar pjesérisht urdhrin mbi lejimin e pérmbarimit P.nr.154/2018 té datés
26.02.2018, pér periudhén kohore 04.03.2013 e deri me datén 24.12.2016, né shumén prej
6,408.73 euro dhe né pikén Ill, ka obliguar debitorin A.Xh. nga Mitrovica, gé kreditorit
Kompania Kosovare pér Furnizim me Energji Elektrike né Prishting, né emér té borxhit pér
energji elektrike té harxhuar pér periudhén kohore nga data 01.01.2017 e gjer me datén
31.12.2017, t’ia paguaj shumén prej 2,604.69 euro, me kamaté ligjore né lartési prej 8%, t€ gjitha
kéto né afat 7 ditor, duke filluar nga pranimi i kétij aktvendimi e gjer né pagesén definitive té
detyrimit.

Kundér kétij aktvendimi né afatin ligjor ka ushtruar ankesé kreditori, pér shkak té shkeljes sé
dispozitave té procedurés kontestimore dhe pérmbarimore, vértetimit té gabuar dhe jo té ploté té
gjendjes faktike si dhe aplikimit té gabuar té sé drejtés materiale, me propozim qé té aprovohet
si e bazuar ankesa ashtu gé té ndryshohet aktvendimi i atakuar dhe t& mbetet né fuqi urdhri pér
pérmbarim ose t€ prishet aktvendimi i atakuar dhe ¢€shtja t’1 kthehet gjykatés s€ shkall€s s€ paré
né rishqyrtim dhe rivendosje.

Gjyqtari individual i Gjykatés sé Apelit, i shqyrtoi shkresat e Iéndés, aktvendimin e atakuar dhe
pretendimet ankimore, né kuptim té nenit 3, paragrafi 2, té Ligjit nr.04/L-139 pér Procedurén
Pérmbarimore si dhe né kuptim té nenit 194 té LPK-sg, gjeti se:

Ankesa e kreditorit éshté e pathemelté.

Nga shkresat e 1éndés rrjedh se kreditori me daté 23.02.2018, ka paragitur propozim pér
pérmbarim ndaj debitorit né bazé té dokumentit té besueshém-ekstraktit té verifikuar nga librat
e afariste pér pagesén e shérbimeve komunale pér konsumimin e energjisé elektrike DMI-
9032057, lidhur me borxhin né vleré prej 9,013.42 euro, pér periudhén kohore nga data
05.03.2013 e deri me daté 07.01.2018. Pérmbaruesi privat, ka lejuar pérmbarimin e kérkuar me
urdhrin pérmbarimor P.nr.154/18 té datés 26.02.2018, kundér kétij urdhri debitori ka ushtruar
prapésim me daté 08.03.2018, ndérsa kreditori ka ushtruar pérgjigje né prapésim me daté
12.03.2018.

Gjykata e shkallés sé paré pas vlerésimit té shkresave té Iéndés, prapésimit dhe pérgjigjes né
prapésim, me aktvendimin PPP.nr.64/2018 té datés 23.07.2018, ka aprovuar pjesérisht si té
bazuar kundérshtimin e debitorit dhe e ka shfugizuar pjesérisht urdhrin pérmbarimor té
pérmbaruesit privat P.nr.154/2018 té datés 26.02.2018, me arsyetimin sé njé pjesé e borxhit éshté
parashkruar. Kundér kétij aktvendimi, kreditori ka paraqitur ankesé e cila éshté aprovuar nga
Gjykata e Apelit e Kosovés, me aktvendimin Ac.nr.5155/2018 té datés 21.03.2019, duke e kthyer
céshtjen né procedim té serishém né gjykatén e shkallé sé paré.

Né rivendosje, gjykata e shkallés sé paré duke vepruar konform sugjerimeve té gjykatés
ankimore, si dhe pas vlerésimit té shkresave té Iéndés, prapésimit dhe pérgjigjes né prapésim ka
marr aktvendimin e atakuar duke aprovuar pjesérisht si té bazuar prapésimin e debitorit duke
shfugizuar pjesérisht urdhrin pér lejimi e pérmbarimit pér periudhén kohore 04.03.2013 e deri
me datén 24.12.2016, né shumén prej 6,408.73 euro, ndérsa e ka obliguar debitorin, qé kreditorit,
né emér té borxhit pér energji elektrike té harxhuar pér periudhén kohore nga data 01.01.2017 e
gjer me datén 31.12.2017, t’ia paguaj shumén prej 2,604.69 euro, me kamaté ligjore né lartési
prej 8%, té gjitha kéto né afat 7 ditor, duke filluar nga pranimi i kétij aktvendimi e gjer né pagesén
definitive té detyrimit.

Né arsyetim té aktvendimit gjykata ka konstatuar se jané pjesérisht té bazuara pretendimet e
debitorit pér parashkrim, pér faktin se i téré borxhi me té cilin ngarkohet debitori pér periudhén
kohore nga data 04.03.2013 e deri me 24.12.2016 né shumén prej 6,408.73 euro éshté borxh i
parashkruar, konform nenit 360 par.1 té LMD-sé, duke konstatuar se edhe pse nga transaksioni

i kreditorit gjaté késaj periudhe shihet se debitori ka béré disa pagesa, mirépo nuk ka déshmi se
pagesa éshté béré né emér té borxhit paraprak apo né emér té faturés pér muajin vijues. Kurse sa
i pérket borxhit pér periudhén kohore 01.01.2017 e deri me 31.12.2017 gjykata ka gjetur se i
njéjti éshté i bazuar dhe nuk ka vjetérsim té borxhit té kreditori né raport me debitorin pér kété
periudhé kohore referuar nenit 360 par.2 té LMD-sé. Pér ményrén e vendosjes gjykata e shkallés
sé paré i éshté referuar dispozitave ligjore nga neni 3, 17, 29 par.1, par. 2 dhe par.3, 69, 71 dhe
73 té LPP-sé, lidhur me nenin 360 par.1 dhe par.2, 368, 369 dhe 382 par.1 dhe par.2 té LMD-sé.

Gjykata e Apelit vleréson se gjykata e shkallés sé paré, né bazé té provave té cilat gjinden né
shkresat e 1éndés, ka dhéné aktvendim té drejté dhe té bazuar né dispozita konkrete ligjore,
prandaj konkludimin e gjykatés sé shkallés sé paré, lidhur me kété céshtje e pranon edhe Gjykata
e Apelit, duke vlerésuar po ashtu se aktvendimi i atakuar éshté i rregullt dhe i ligjshém, pér arsye
se i njéjti nuk éshté pérfshiré né shkelje thelbésore té dispozitave té procedurés kontestimore nga
neni 182, paragrafi 1 dhe 2 té LPK-s&, dhe shkeljeve té cilat gjykata e shkallés sé dyté i heton
sipas detyrés zyrtare né bazé té nenit 194 té LPK-sé, dhe se drejté éshté vértetuar gjendja faktike,
késhtu qé mund té vlerésohet ligjshméria e aktvendimit té atakuar.

Duke marr parasysh se né rastin konkret kemi té b&jmé me propozim pér pérmbarim, né bazé té
dokumentit té€ besueshém qé me dispozitén e nenit 29, paragrafi 1, pika 1.2 té Ligjit pér
Procedurén Pérmbarimore nr.04/L-139, ku pércaktohet se: “pérmbarimi me géllim té realizimit
té kérkesés né té holla caktohet né bazé té dokumentit té besueshém dhe se dokument i besueshém
sipas LPP-sé jané: ekstraktet e verifikuara nga librat afariste, pér pagesa té shérbimeve
komunale té furnizimit me ujé, energji elektrike dhe bartjen e mbeturinave”. Dokumenti i
besueshém, éshté i pérshtatshém pér pérmbarim po gé se né té éshté treguar kreditori dhe debitori
si dhe objekti, lloji, shuma dhe koha e pérmbushjes sé detyrimit monetar, né rastin konkret kemi
té bé&jmé me dokument té besueshém si¢ éshté ekstrakti i verifikuar nga libri afarist DMI-
9032057. Ekstrakti éshté i pérshtatshém pér pérmbarim ngase éshté i dorézuar né origjinal, né té
éshté cekur kreditori dhe debitori, objekti dhe lloji andaj, nga kjo rezulton se dokumenti i
besueshém éshté i pérshtatshém pér pérmbarim dhe se gjykata e shkallés sé paré me té drejté ka
vendosur si né dispozitiv té aktvendimit té atakuar.

Lidhur me pretendimet ankimore té kreditorit sa i pérket ndérprerjes sé parashkrimit konform
nenit 368 té LMD-sé, dhe pagesave té béra nga ana e debitorit, Gjykata ankimore vleréson se
éshté pretendim i pabazuar pasi gé né bazé té nenit 360 paragrafi 1, pika 1.1 t¢ LMD-sg,
pércaktohet se: “Kérkesat té cilat parashkruhen pas njé (1) viti: kérkesat pér furnizimin e
energjisé elektrike, energjisé termike, gazit, ujit dhe shérbimet e pastrimit té oxhageve dhe pér
mirémbajtjen e shérbimit té pastértisé, nése furnizimi ose shérbimi éshté kryer pér nevojat
shtépiake”, ndérsa paragrafi 2 i po kétij neni pércakton se “afati i parashkrimit fillon té rrjedhé
nga fundi i vitit, né té cilin arrihen kérkesat pér pagesé”. Ndérsa me nenin 368 par. 1 t&¢ LMD-
sé€ parashihet se “Parashkrimi ndérpritet kur debitori e pranon borxhin”, ndérsa né par. 2 “
Pranimi i borxhit mund té béhet jo vetém me deklaratén e kreditorit, ve¢cse edhe né ményré té
térthorté, sikurse jané pagesa e késtit, pagesa e kamatés, dhénia e sigurimit”. N& rastin konkret
gjykata e shkallés sé paré me té drejté ka zbatuar dispozitén e lartcekur pasi gé kur kemi té béjmé
me shérbimin e energjisé elektrike pér nevoja shtépiake duhet vlerésuar afati njé vjecar i

parashkrimit, pasi gé e drejta e realizimit t& borxhit pér shumén e faturuar pér cdo muaj veg e
ve¢ parashkruhet né afatin prej 1 viti, ku sipas paragrafit 2 t& nenit 260 t¢ LMD-sé afati i
parashkrimit fillon té rrjedhé nga fundi i vitit, né té cilin arrihen kérkesat pér pagesé. Andaj duke
u bazuar né kété dispozité rezulton sé pér periudhén kohore nga data 04.03.2013, deri me daté
24.12.2016, kérkesa e kreditorit éshté parashkruar, kjo pér faktin se nga data 31.12.2016, kur ka
filluar té rrjedhé afati i parashkrimit pér faturat qé kané arritur pér pagesé gjaté vitit 2016, e deri
né paragitjen e propozimit pér pérmbarim daté 23.02.2018, ka kaluar me tepér sé njé vit. Prandaj,
gjykata e shkallés sé paré me té drejté ka konstatuar sé prapésimi i debitorit pér parashkrim sa i
pérket faturave gé i pérkasin késaj periudhe éshté i géndrueshém dhe né pérputhje me dispozitén
e nenit 71 par. 1, pika 1.4, té LPP-sé, sipas té cilit si shkak i prapésimit éshté...”’ka skaduar afati
kohor brenda té cilit sipas ligjit mund té kérkohet pérmbarim”.

Sipas vlerésimit té Gjykatés sé Apelit, gjykata e shkallés sé paré drejté ka konstatuar se pagesat
e béra nga ana e debitorit nuk e kané ndérpreré parashkrimin e borxhit né kuptim té nenit 368
par.1 t&¢ LMD-sé, megenése nga shkresat e Iéndés nuk mund té konstatohet se debitori e ka
pranuar borxhin apo ka paguar né emér té borxhit késtin e caktuar, kjo duke marré parasysh
faktin sé debitori me rastin e pagesés nuk iu ka referuar faturés specifike dhe sé né kété rast nuk
dihet se pér cilét muaj té shfrytézimit té energjisé elektrike éshté béré kjo pagesé. Andaj, sipas
vlerésimit té gjykatés pagesa né shumé paushallé nuk ka pér efekt ndérprerjen e parashkrimit kur
behet fjalé pér obligimet periodike gé rrjedhin muaj pér muaj, sic kemi té bé&jmé me rastin
konkret.

Nga sa u tha me larté u vendos si né dispozitiv té kétij aktvendimi né kuptim té nenit 77 dhe 17
té LPP-s&, lidhur me nenin 209, pika b) té LPK-sé.

GJYKATA E APELIT E KOSOVES NE PRISHTINE
Ac.nr.7808/2022, daté 30.08.2024

Gjyqtari
Hysni Bardheci

